
  PPP.nr.26/2020 

 

GJYKATA THEMELORE GJAKOVË – DEGA NË MALISHEVË, Depertamenti i 

Përgjithshëm/divizionin civil–përmbarimor, gjyqtari Nehat Qelaj, me bashkëpunëtor profesional 

Samir Morina, në çështjen juridike përmbarimore të kreditorit, Sh.A, (K...) – distrikti Gjakovë, 

kundër debitorit A.A, Komuna Malishevës, me objekt kthim i borxhit në shumën prej 2,087.77 

€uro, duke vendosur sipas parashtresës për tërheqjen e propozimit e datës 26.09.2023, jashtë 

seance, më datë 10.10.2023, merr këtë: 

 

 

A K T V E N D I M 

 

I. KONSTATOHET I TËRHERQUR propozimi për përmbarim si dhe urdhëri për lejimin 

e përmbarimit i dhënë nga përmbaruesit privat Gëzim Gjoshi nga Gjakova me shenjën 

P.nr. 729/2015 i datës 25.08.2015, i kreditores Sh. A, (K...) distrikti Gjakovë,  kundër 

debitorit A.A, Komuna Malishevës, me objekt kthim i borxhit, në vlerë të kontestit 

2,087.77 €uro, e cila lëndë në gjykatë evidentohet me shenjën PPP.nr. 26/2020, të cilin e 

ka pranuar kjo gjykatë më datë 03.08.2020, nga zyra përmbarimore.  

 

II. SHFUQIZOHET urdhëri për lejimin e përmbarimit i dhënë nga përmbaruesit privat 

Gëzim Gjoshi nga Gjakova me shenjën P.nr. 729/2015 i datës 25.08.2015, me objekt 

kthim i borxhit në shumën prej 2,087.77 €uro. 

 

III. Secila palë i bartë shpenzimet e veta në ketë procedurë. 

 

 

A r s y e t i m 

 

Kreditorja, Sh.A, (K...) distrikti Gjakovë, ka ushtruar propozimin për përmbarim me datë 

25.08.2015, të cilin e ka lejuar përmbaruesi privat Gëzim Gjoshi, sipas urdhërit P.nr. 729/2015, 

të datës 25.08.2015, kundër debitorit A.A, Komuna Malishevës, me objekt kthim i borxhit, në 

vlerë të kontestit 2,087.77 €uro. 

Kreditorja, Sh.A, (K...) distrikti Gjakovë, në ketë gjykatë më datë 26.09.2023, ka 

dorëzuar parashtesën për tërheqje të propozimit me anë të së cilës ka informuar gjykatën se: 

“Kreditori ka iniciuar procedurën përmbarimore pranë përmbaruesit privat më datë 25.08.2015, 

andaj kërkojmë nga Gjykata Themelore Gjakovë – Dega në Malishevë, që lënda PPP.nr. 

26/2020 të tërhiqet ngase debitorit e ka përmbushur në tërësi detyrimin prej 2,087.77 €uro, duke 

propozuar që të veprohet në përputhje me nenin 42 par. 1 të LPP-së, ashtu që lënda të 

përfundohet”. 

 

Meqenëse në gjykatë është paraqitur një situatë e re në lidhje me ketë çështje juridiko – 

përmbarimore, atëherë e njëjta ka vepruar sipas 17 të Ligji nr. 04/L-139 për Procedurën 

Përmbarimore, i cili ka paraparë se: “Në procedurën përmbarimore përshtatshmërish zbatohen 

dispozitat e Ligjit për Procedurën kontestimore, po qe se me këtë ligj ose me ndonjë ligj tjetër 

nuk parashihet diçka tjetër”, nenin 42 par. 1 i cili thotë se: “Propozimi për përmbarim mund të 

tërhiqet tërësisht apo pjesërisht nga kreditori gjatë zhvillimit të procedurës përmbarimore pa 

pëlqimin e debitorit”, lidhur me neni 387 par. 1 pika c)  të Ligjit nr. 03/L-006 për Procedurën 

Kontestimore (LPK), ku është paraparë se: “Me qëllim që çështja të përgatitet sa më mirë për 

t’u zgjidhur shpejt e drejt, gjykata që nga momenti i arritjes së padisë e deri në momentin e 

caktimit të seancës për shqyrtim kryesor të çështjes me aktvendim vendosë për: c) tërheqjen e 

padisë”, mbi bazë të kësaj norme juridike gjykata nuk kishte si të vepronte ndryshe nga ajo që 

ka vendosur si në pikën I dhe II të dispozitivit të këtij aktvendimi. 

 

Gjykata ka vendosur si në pikën III të dispozitivit të këtij aktvendimi, që shpenzimet 

procedurale ti bartin secila nga palët, konform nenit 450 të LPK-së, i cili përcakton se: “Secila 

palë paraprakisht vetë i bartë harxhimet që i ka shkaktuar me veprimet procedurale të veta”, 

andaj në ketë rast duke marrë parasysh edhe faktin se të njëjtat nuk janë të kërkuara/precizuara 

në shkresat e lëndës është vendosur si në dispozitiv të këtij aktvendimi. 

 

Prandaj, gjykata nuk ka mundësi të veprojë sipas padisë, në kuptim të dispozitave të nenit 

17, nenit 42 par. 1 të Ligji nr. 04/L-139 për Procedurën Përmbarimore, lidhur me neni 387 par. 

1 pika c), nenit 450 të LPK-së, për çka ka vendosur si në dispozitiv të këtij aktvendimi.  

 

GJYKATA THEMELORE GJAKOVË – DEGA NË MALISHEVË, 

Departamenti i përgjithshëm/Divizioni civil–përmbarimor, 

PPP.nr. 26/2020, më datë 10.10.2023. 
 

Gjyqtari  

        Nehat Qelaj 

 

 

 

 

UDHËZIM JURIDIK: Kundër këtij aktvendimi mund të ushtrohet ankesë nëpërmes kësaj 

gjykate për Gjykatën e Apelit të Republikës së Kosovës në Prishtinë, në afat prej 7 ditësh nga 

dita e pranimit të të njëjtit, në ekzemplar të mjaftueshme për palët dhe gjykatën. 

 

 


